
Cari donn, me som propi insognada 

De vess andà con tuta la brigada 

A festegià Sant’Agata in compagnia 

De tanti amis in sant’alegria. 

Sarà  su  con cura la porta de cà, 

Butà in d’on canton ‘na pigna de pagn de stirà, 

E ‘n del lavel ‘na montagna de piat de lavà, 

Che se rangen, pensavi, ‘na volta tant 

A mett on po’ d’ordin ghe pensarà on quei sant! 

A l’era on bel sogn e quand som desedada 

O cara gent, s’eri tuta sudada! 

Alter che on Sant ch’el ghe pensarà! 

Sarò semper mi che me tocherà sgobà! 

A l’è per quest che, almen per on dì 

Oé, che se rangen i noster marì 

C’han sposà ‘na dona, minga ‘na serva 

Semper su l’atenti a dì signorsì!... 

Però…fin ch’el Signor el me conserva 

Come l’è bel vegh fioeu, neod e marì! 

Grazie, Sant’Agata, che meraviglia 

Godé ‘l ben d’ona bela famiglia! 

Quel sì che l’è on gran spetacol 

E, fin che la dura, l’è propi on miracol! 


